
Ishonch Кун нафаси
Президент Шавкат Мирзиёев Тош-

кент шаҳридаги бунёдкорлик ишла-
рини кўздан кечирди.

Давлатимиз раҳбари «Tashkent 
Central Park» ва «Tashkent city mall» 
мажмуалари қурилиши ҳамда пойтахт 
ҳокимлигида барпо этилган вазият-
ларни бошқариш маркази имконият-
лари билан танишди.

Маҳаллабай ишлашнинг янги ти-
зимини ташкил этиш юзасидан йиғи-
лиш ўтказилди. Президент маҳалла 
раислари, ҳоким ёрдамчилари ва 
ёшлар етакчилари билан суҳбат-
лашди.

* * *
«Тўқимачилик ва тикув-трико-

таж корхоналарида чуқур қайта 
ишлаш ва юқори қўшилган қий-
матли тайёр маҳсулотлар ишлаб 
чиқаришни ҳамда уларнинг экс-
портини рағбатлантириш чора-тад-
бирлари тўғрисида» Президент фар-
мони қабул қилинди.

* * *
2022 йилнинг 20 январь куни Энер-

гетика вазирлигида Татаристон Респуб
ликаси Бош вазири ўринбосари – са-
ноат ва савдо вазири Альберт Ка-
римов бошчилигидаги делегация 
 аъзолари билан учрашув бўлиб ўтди.

* * *
Ўзбекистон Республикаси ва Ўмон 

султонлиги ўртасида савдоиқтисодий 
ҳамкорлик бўйича ҳукуматлараро ко-
миссиянинг 4-йиғилиши видеокон-
ференция шаклида ўтказилди.

* * *
19 январда Вазирлар Маҳкама-

сининг «Хорижий тилларни ўрга-
нишни такомиллаштириш бўйича 
чора-тадбирлар тўғрисида»ги қа-
рори қабул қилинди.

* * *

Бош вазир ўринбосари – инвести-
циялар ва ташқи савдо вазири Сар-
дор Умурзоқов Туркия Республика-
сининг Ўзбекистон Республикасидаги 
Фавқулодда ва мухтор элчиси О.Бе-
карни қабул қилди.

* * *

Жаҳон банкининг Ўзбекистондаги 
ваколатхонаси раҳбари Марко Ман-
тованелли бошчилигидаги банк де-
легациясининг Қашқадарё, Сурхон-
дарё ва Бухоро вилоятлари ҳудудий 
бошқарув, ижтимоий соҳа вакиллари, 
тадбиркорлар ҳамда жамоатчилик ва-
киллари билан онлайн учрашувлари 
бўлиб ўтди.

* * *
Шарифбек Ҳасанов Вазирлар 

Маҳкамаси Маданий меросни ҳимоя 
қилиш инспекциясининг бошлиғи 
этиб тайинланди.

* * *

2021 йилда Ўзбекистонга транс-
чегаравий пул ўтказмалари ҳажми 
8,1 миллиард долларни ташкил этди. 
Бу ўтган йилнинг мос даврига нисба-
тан 34 фоизга ортиқдир.

* * *

2022 йил 20 январь ҳолатига кўра, 
Ўзбекистонда коронавирус инфек-
цияси қайд этилганлар сони 210899 
(+1321) нафарни ташкил этган. Бу Ўз-
бекистонда пандемия бошидан бери 
навбатдаги рекорд кўрсаткич ҳисоб
ланади, бундан аввалги энг юқори 
кўрсаткич бир кун олдин қайд этил-
ган, ўшанда илк бор кунлик ҳолат 
1300 нафардан ошганди.

Интернет хабарлари
асосида тайёрланди

Саҳифаларда...
БарЧаСи

 ЖаМОа КЕЛиШУВи 
аСОСиДа 

қай Бири 

МУҳиМрОқ:
БаЛиқМи Ё қарМОқ?

БиЗ 
аКаДЕМиКЛарНи 

ТаНийМиЗМи?

500 ЙИЛЛИК
 АДАБИЁТ 

CОЛНОМАСИ
Унда давлат ва жамоат арбоблари, ёзувчилар, 

 шоирлар, адабиётшунослар, ёш ижодкорлар, тала-
балар иштирок этди. 

«Adabiyot» нашриётида 1000 нусхада чоп этилган ки-
тобальбомда «Адиблар хиёбони»да ҳайкали ўрнатил-
ган ҳар бир сиймо ҳақида батафсил маълумот берилган.

Лойиҳага Ўзбекистон халқ шоири Сирожиддин Сай-
йид раҳбарлик, Ғафур Шермуҳаммад ва Нодир Жонузоқ 
масъул муҳаррир, Азиз Саид ва Муҳиддин Абдусамад 
муҳаррирлик қилишган.

Китобни кўздан кечирган ўқувчи давлатимиз раҳ-
барининг 2020 йил 20 май куни «Адиблар хиёбони»га 
қилган ташрифидан лавҳалар, тегишли қарорлар, хиё-
бонни тўлиқ акс эттирувчи суратлар, ўтказилган тадбир-
лардан лавҳалар, ҳайкаллари ўрнатилган адибларнинг 
ижодига оид маълумотлар, уларнинг фотосуратлари, қў-
лёзмалари тасвири, мисра- ларидан наму-
налар, адиб лар ҳақида ўз- бек ва дунё 
адабиёти намоянда- л а р и н и н г 
эътироф лари ҳамда шеърлари, 
замонамиз ижодкорла- р и н и н г 
мамлакатимизда олиб б о р и -
лаётган адабий ислоҳот- л а р 
ва хиёбон тўғрисидаги фи-
крмулоҳазалари билан та-
нишиши мумкин. 

Зебо НАМОЗОВА,
«ISHONCH» 

Ўзбекистон Ёзувчилар уюшмасида «Адиблар 
хиёбони» китоб-альбомининг тақдимоти бў-
либ ўтди.

Туҳфа

Келгуси сонларда ўқинг...

Кредит 
фоизлари қачон 

пасаяди?
Жавоб кутаётган 

саволлар...
МиНГ ДарДГа
 ДаВО ЭМиШ...

ёхуд ҳар ялтираган нарса олтин эмас

Яқинда ижтимоий тармоқларда республикамизнинг жанубий вилоятларида 
бодом гуллагани тўғрисидаги хабарлар тарқалди. Буни қарангки, айни ҳолат 
қиш фасли анча совуқ келадиган тоғли Фориш туманида ҳам кузатилди. 

– бодом гуллаганини ўз кўзим 
билан кўрдим, – дейди Экология ва 
атроф-муҳитни муҳофаза қилиш 
бўйича Фориш тумани инспекцияси 
назоратчиси Юсуф Саъдуллаев. – 
Қишки совуқ табиатнинг муқаррар 
қонуни. Қиш қишлигини қилса, 
табиат ва жамият учун ҳам 

фойдали бўлади. бироқ бу йил қиш об-
ҳавосининг нисбатан илиқ келиши 
туфайли бизнинг туманимизда ҳам 
бодом барвақт гуллаганига илк  бор 
гувоҳ бўлдим. 

Муқимбой ИСМОИЛОВ,
«ISHONCH»

авжи қишда форишда
ҳам бодом гуллади

Жиззах
вилояти Воажаб!

Таъкидланганидек, ўтган 
йилда Президентимиз  Шавкат 
Мирзиёевнинг ташаббуси би-
лан юртимиз иқтисодий са-
лоҳиятини дунёга намоён эта-
диган жуда кўплаб лойиҳа-
лар амалиётга жорий этилди. 

Хусусан, Олмалиқда қий-
мати 4 млрд. 894 млн. дол-
ларлик «Ёшлик1» конини ўз-
лаштириш бўйича инвестиция 
 лойиҳаси амалга оширилаёт-
ган бўлса, Қашқадарёда син-
тетик ёқилғи ишлаб чиқара-

диган, қиймати 3 млрд. 420 
млн. доллар бўлган «Ўзбекис
тон GTL» заводи ишга туши-
рилди. Айтиш жоизки, лойиҳа-
ларнинг барчаси Ҳаракатлар 
стратегия  си маҳсулидир. 

– Хабарингиз бор, «Аёл-
лар дафтари»нинг 3босқичини 
жорий йил 5 январдан бош
лаганмиз, – дея таъкидлади 
 Қудратилла Рафиқов. – Бунинг 

учун 250 нафардан зиёд касаба 
уюшма вакиллари ҳар бир ҳу-
дуд ҳамда туман ва шаҳарларга 
бириктирилган. Улар жойларда 
штаблар ва ишчи гуруҳлар ту-

зиб, хонадонмахонадон юриб, 
сўровномаанкеталар орқали 
хотинқизларнинг муаммола-
рини ўрганиб бормоқда.

Йиғилиш

Ўзбекистон касаба уюшма-
лари Федерациясида «Аёл-
лар дафтари» билан ишлаш 
тизимининг 3-босқичи 
ҳамда кооперация усу-
лида тадбиркорликни йўлга 
 қўйишга оид амалга ошири-
ладиган лойиҳалар ижроси 
юзасидан кенгайтирилган 
видеоселектор йиғилиши ўт-
казилди.
Унда «Аёллар дафтари» ва 
кооперация усулида тадбир-
корликни йўлга қўйиш ма-
салалари бўйича ҳудудларга 
бириктирилган ишчи гуруҳ 
аъзолари қатнашди.

МуҳокАМА МАркАзидА 
«АёллАр дАфтАри» вА кооперАция усулидА

 тАдБиркорликНи йўлгА қўйиШ МАсАлАлАри 

ЭЗГУЛИК ҲАРАКАТИ 
МАСЪУЛИЯТИ

Мажлис

Унда Федерация раҳбарияти, 
Бош кенгашга Тошкент шаҳри-
даги ташкилотлар, тармоқлар 
ва ҳудудлардан сайланган 
 аъзолар, Назорат-тафтиш ко-
миссияси, тасарруфдаги таш-
килотлар раҳбарлари, тармоқ 
касаба уюшмалари Респуб-
лика кенгашлари ва ҳудудий 
кенгашлар масъуллари ишти-
рок этди.
Мажлисни Ўзбекистон касаба 
уюшмалари Федерацияси 
 раиси Қудратилла Рафиқов 
олиб борди ва ўтган йил мам-
лакатимиз ҳаётида тарихий 
воқеаларга бой бўлгани, юрт-
дошларимиз ҳаётида ёрқин 
из қолдирганини қайд этди. 

УСТУВОР ВАЗИФАЛАР 
ТАҲЛИЛИ

ўзБекистоН кАсАБА уюШМАлАри федерАцияси 
БоШ кеНгАШи МАжлиси ўткАзилди

Тошкент
шаҳри

Анъана

Амалий
 кўмак

Бу каби тадбирлар қўшма корхона шакли-
даги «Akfa Assembly» МЧЖ, Тошкент ме-
талл заводи, Тошкент шаҳар архив иши 

ҳудудий бошқармаларида ҳам ўтказилди.
Бу жараёнда касаба уюшмалари ра-

исларига Ўзбекистон касаба уюшмалари 
Федерация  си томонидан ишлаб чиқилган жа-
моа шартномасининг янги макетидан фао
лиятда фойдаланиш, ходимларга иш ҳақи-
нинг ўз вақтида берилиши, меҳнат муҳофа-
заси, меҳнат қонунчилигига риоя этилиши, 
аёллар ва ёшларга қўшимча имтиёзлар, жа-
моа шартномаси мажбуриятларининг бажа-
рилиши учун томонлар жавобгарлиги ҳақида 
тушунчалар берилди.

Ушбу бошланғич ташкилотлар касаба 
уюшмалари раислари амалий ёрдам давом 
эттирилиши, айниқса, янги сайланган бош
ланғич касаба уюшма қўмиталари раислари 
учун тармоқлар кесимида семинар, давра 
суҳбатлари ўтказиб турилиши айни муддао 
бўлишини алоҳида таъкидлашди.

Равшан МАҲАМАДАЛИЕВ,
Ўзбекистон касаба уюшмалари Федерацияси 

Тошкент шаҳар кенгаши масъул ходими

Қашқадарё
вилояти Сарҳисоб

Ғузор тумани мактабгача таълим бўлими 
ҳамда Таълим ва фан ходимлари касаба уюш-
маси Ғузор тумани кенгашининг 2021-2023 
йилларга мўлжалланган жамоа келишуви-
нинг 2021 йилда бажарилиши якунларига 
бағишланган қўшма йиғилиши бўлиб ўтди.

Кун тартибидаги масала юзасидан Ғузор тумани 
мактабгача таълим бўлими мудири  Ш.Болтаева 
ҳамда Таълим ва фан ходимлари касаба уюш-

маси Ғузор тумани кенгаши раиси Э.Ниёзовнинг ҳи-
соботи тингланди. 

Музокаралар чоғида 13давлат мактабгача таъ-
лим ташкилоти директори Н.Жўраева, 2давлат мак-
табгача таълим ташкилоти касаба уюшма қўмитаси 
раиси С.Азимова ва бошқалар Келишув бандлари ва 
мажбуриятларнинг қониқарли даражада бажарилга-
нини қайд этишди.

Таълим ва фан ходимлари касаба уюшмаси Ғузор 
тумани кенгаши раиси Э.Ниёзов йиғилганларни 2020
2022 йиллар учун имзоланган жамоа шартномалари-
нинг 2021 йилда бажарилиши якунлари юзасидан ўт-
казиладиган умумий йиғилишлар жадвали билан та-
ништириб, иш берувчи ва касабақўм етакчиларидан 
конференция ларга пухта ҳозирлик кўриш юзасидан 
тавсияларни берди.

Акмал АБДИЕВ,
«ISHONCH»

Бошланғич драйвер бўлмаса, оқ-
сашлар барҳам топмайди. Агро-
саноат маж муи ходимлари ка-

саба уюшмаси Пахтачи тумани кенгаши 
фао лиятига назар солиб, бунга яна бир 
карра ишонч ҳосил қилдик.

Тан олиш керак, Агросаноат маж
муи ходимлари касаба уюшмаси Пах-
тачи тумани кенгаши йиллар давомида 
тизимдаги қолоқ ташкилот сифатида 
тилга олинган. Шу сабаб тармоқ кен-
гашига раҳбар этиб сайланган Бўри-
бой Тоировнинг ҳам «аравани» тор-
тиб кетишига кўпчилик ишонмаганди. 
Кўп йиллар туман миқёсидаги ташки-
лотларни  бошқарган, катта ҳаёт тажри-
басига эга етакчига, албатта, аввалига 
осон бўлмади.

– Ишни касаба уюшмаларининг 
 таянч бўғини  ҳисобландан бошланғич 
ташкилотлардан бошладим, – дейди 
Бўрибой Тоиров. – Ўрганишларда аён 
бўлдики, тизимнинг қуйи бўғинидаги 
аксар етакчилар жамоа юкини тор-
тиш қудратига эга эмас экан. Аксарияти 
шунчаки сайлаб қўйилган.

Ваҳоланки, бу вазифа соҳиби раҳ-
барнинг ҳам, жамоанинг ҳам кўнглини 
топа оладиган, керак бўлганида, иш бе-

рувчини жамоага  қайиштира оладиган, 
ўз сўзини ўтказа олиши лозим. У касаба 
уюшмаларига бирлашган 22 та ташкилот, 
корхона раҳбари билан мулоқотга ки-
ришди. Меҳнат жамоаларидан ана шун-
дай қобилият соҳибларини ахтарди.

– Бошланғич касаба уюшма таш-
килоти етакчилигини танлаш биргина 
тармоқ кенгашига боғлиқ масала эмас, 
– дейди тармоқ туман кенгаши мо-
лия бўлими мудири Замира Жўраева. 
– Номзод иш берувчига ҳам манзур 
бўлиши керак. Қолаверса, у жамоада 
етарлича нуфузга эга бўлиши, эркин 
ҳолатда сайланиши керак. Шундай ва-
зиятлар бўлдики, иш берувчилар томо-
нидан тавсия қилинган бир қатор ном-
зодлардан воз кечишга тўғри келди. 
Тармоқ кенгаши раиси ушбу фаолият 
учун  мустақил фикрга, дипломатик қо-
билиятга, интеллектуал  салоҳиятга эга 
кадрлар керак, деган фикрни илгари 
сурди.

Шундай қилиб, кенгаш таркибидаги 
12 та бошланғич касаба уюшма ташки-
лотларида йиғилишлар ўтказилиб, янги 
раҳбарлар сайланди. Кўпчилик пахта-
чилик кластерлари таркибидаги таш-
килотларни касаба уюшмалари сафига 

тортишни муаммо санаб келганига қа-
рамай, туман кенгашининг саъйҳара-
кати билан Пахтачида бу масала ҳам 
ўз ечимини топди. 596 нафар доимий, 
минглаб мавсумий ишчиходимларни 
иш билан таъминлаб келаётган «ООО 
Пахтачи кластер» корхонаси касаба 
уюшмалари аъзолигига қабул қилинди.

Ҳаракат ва интилишлар беиз кет-
маяпти. Тизимга аъзо бўлиш истагида 
бўлаётганлар сафи ортяпти. Жорий йил 
бошида таркибдаги ташкилотлар сони 
29 тага етказилиб, аъзолар сони 11,5 
минг нафарга яқинлашиб қолди. Тар-
моқ касаба уюшмалари тумандаги фаол 
касаба уюшмаларини доимий қўллаб 
келаётган 20 нафар фермер хўжалиги 
раҳбарини имтиёзли дам олдирди.

– Бошланғич касаба уюшма етакчи-
ларининг унумли ишлашлари учун барча 
шароитларни яратиб берганмиз, – дейди 
туман кенгаши раиси Бўрибой Тоиров. 
– Табиийки, кадрларга бўлган талаб ҳам 
кучайтирилган. Яқинда туман  қишлоқ хў-
жалиги касбҳунар мактаби бошланғич 
касаба уюшма ташкилоти фаолиятига 
баҳо берилди. Жамоа ишончини оқла-
маган етакчидан воз кечишимизга тўғри 
келди. Бу биргина бизнинг эмас, балки 
ўқув муассасаси жамоасининг талаби 
ҳам  эди. Янги раҳбар бой берилган фур-
сатларнинг ўрнини тўлдиришига ишониб 
турибмиз.

 Пахтачи туманида қишлоқ хўжа-
лиги ходимлари тармоқ касаба уюшма-
лари билан мустаҳкам алоқа ўрнатган. 
Бу меҳнаткашлар ижтимоийиқтисодий 
манфаатлари ҳимоясининг янада юк-
салишига имкон яратишига шубҳа йўқ, 
албатта.

Самарқанд
вилояти

Аъзолик афзалликлари

Бошланғич касаба уюшма ташкилотини бошқариш қийинми ёки... 
Соҳада тажриба тўплаган, одамлар ишончини оқлаб келаётган қуйи 
тизим раҳбарларининг бу борадаги фикрлари қандай? Нега ҳамма 
ҳам жамоатчилик асосида бажариладиган бу вазифага қунт билан 
ёндашмайди?

БОШЛАНҒИЧНИ 
КИМ БОШҚАРАДИ?

Нурилла ШАМСИЕВ,
          «ISHONCH»

1
Йиғилишда бугунги кунгача 30 

ёшдан юқори бўлган 7 миллион 89 
минг 710 нафар хотинқизнинг 6 
миллион 387 минг нафари билан 
суҳбат ўтказилгани, хатлов ишлари 
якунланган маҳаллалар сони 5 минг 
58 тани ташкил этгани таъкидланди. 

Республикадан вилоятларга би-
риктирилган вакиллар хатлов жара-
ёни бориши тўғрисида ахборот бе-
ришгач, масъулларга хатлов ишлари 
1 февраль кунига қадар тўлиқ якун-
ланиши, биронбир эҳтиёжманд хо-
тинқиз эътибордан четда қолиб 
кетмаслиги бўйича топшириқ бе-
рилди.

Шу ўринда қайд этиш ло-
зимки, давлатимиз раҳбари Шавкат 
 Мирзиёев ташаббуси билан жой-
ларда кооперацияларни ташкил 
этиш бўйича ишлар олиб борил-
моқда. Бу борада касаба уюшмала-
ридан 250 нафардан зиёд вакил ту-
ман ва шаҳарларга бириктирилган.

Йиғилишда ушбу мавзуда ҳам 
сўз бориб, тасдиқланган лойиҳа-
ларга кўра, жорий йил давомида 73 
та йўналишда 899 та, шундан 705 
та янги ва 194 та мавжуд коопера-
циянинг фаолиятини кенгайтириш 
 бўйича бизнес лойиҳаларни ишга 
тушириш лозимлиги айтилди.

Таъкидланганидек, бу лойиҳа-
ларни ишга тушириш орқали 233 
минг аҳоли, шундан 158 минг нафар 
хотинқиз бандлиги таъминланади. 
Режага кўра, январда 60 та, фев-
ралда 109 та, мартда 243 та лойиҳа 
ишга туширилиб, 107 минг 445 на-
фар аҳоли, шундан 72 минг 663 на-
фар хотинқиз ишли бўлади.

Тошкент шаҳрида январь ойида 1 
та ҳамда февраль ойида 2 та коопе-
рациянинг фаолиятини кенгайтириш 

орқали 295 нафар аҳоли, шундан 
155 нафар хотинқизнинг бандлиги 
таъминланиши, Навоий вилоятида 
эса 16 та кооперация ташкил эти-
либ, 98 та доимий иш ўрни ярати-
лиши, 10 мингдан ортиқ аҳоли коо-
перацияга жалб этилиши белгилан-
ган. Наманган вилоятида эса январь 
ойининг ўзида 52 та кооперация фа-
олият бошлаши керак. Самарқанд 
вилоятида йил давомида 101 та ко-
операция тузилади. Шундан 35 таси 
янги кооперациялар, қолганлари-
нинг фаолиятини кенгайтириш на-
зарда тутилган. Умуман олганда, бу 
каби ишлар барча ҳудудларда йўлга 
қўйиляпти.

Кооперация бўйича вакиллар бу 
борада ўзлари бириктирилган ҳу-
дудларда шу пайтгача амалга оши-
рилган ишлар ва келгуси бир ойга 
мўлжалланган режалари ҳақида ах-
борот беришди.

Йиғилишда хотинқизлар бўйи  ча 
Миллий дастур ишлаб чиқилаётгани, 
унда хотинқизлар бандлиги, жумла-
дан, уларни кооперацияларга жалб 
этиш масаласи ҳам ўз аксини топиши 
айтилди. Белгиланган режа бўйича 
ишларни ташкил этиш борасида те-
гиш ли топшириқлар берилди.

Кооперацияни ташкил этиш 
бўйи  ча ҳужжатларни тайёрлашдан 
тортиб, ташкилот ва идораларга тақ-
дим этишгача тадбиркорларга ёрдам 
бериш зарур. Уларга кредит ҳужжат-
ларини тўплаш ва кредит олишида 
кўмаклашиш ишларига биринчи гал-
даги вазифа сифатида қараб, коопе-
рацияга жалб этиладиган хонадон-
ларнинг аниқ рўйхатларини шакл-
лантириш даркор. 

Хонадонлар рўйхатини шакл-
лантириш ишларига ҳоким ёрдам-
чиларини кенг жалб этиш лозим. 
Улар тадбиркорлар билан келишган 

ҳолда кимларни кооперацияга жалб 
этиш бўйича тавсиялар беришади.

Кооперацияга, биринчи 
 навбатда, «Аёллар дафтари»га ки-
ритилиши режалаштирилаётган хо-
тинқизларни жалб этиш чора-
ларини кўриш, хонадонларнинг 
имкониятини ўрганиш, бунда хона-
доннинг қайси кооперация йўнали-
шига жалб этилаётганлигидан келиб 
чиқиб, зарур асбобускунани олиб 
бериш ўта муҳимдир.

Бу ишларни амалга ошириш 
учун Бандликка кўмаклашиш Дав-
лат жамғармаси маблағи ҳисоби-
дан субсидияларни жалб этиш, Сав-
досаноат палатаси ва Бандлик ва 
меҳнат муносабатлари вазирлиги 
билан биргаликда кооперацияга 
жалб этиладиган фуқароларни ўқи-
тиш ва малакасини ошириш ишла-
рини ташкил этиш лозим.

Ҳар бир хонадоннинг маҳсу-
лот етиштириш бўйича тайёргарлик 
ишларини ўрганиб, керакли жиҳоз-
лар харид қилиниши ҳамда тегишли 
қурилиш ишларини ташкиллаштир-
ган ҳолда кунлик амалга оширган 
ишларни Республика штабига тақ-
дим этиб бориш каби вазифалар ва-
киллар зиммасига юклатилди.

Йиғилишда кооперация бора-
сида амалга ошириладиган ишларга 
жиддий эътибор қаратиш лозим-
лиги, бу орқали 200 минг нафардан 
зиёд фуқарони иш билан таъминлаш 
барчага катта масъулият юклаши, 
банд бўлган аҳолининг оила аъзо-
лари билан қўшиб ҳисоб лаганда, 1 
миллион нафарга яқин юртдоши-
миз турмуш фаровонлиги ошишига 
ҳисса бўлиши алоҳида таъкидланди.

1
Ўтган йил касаба уюшмалари учун 

ҳам ниҳоятда самарали кечди. Хусу-
сан, 11 минг 945 та янги корхона ка-
саба уюшмаларига жалб этилиб, 185 
мингдан зиёд ходимлар аъзоликка қа-
бул қилинди.

Ўзбекистон касаба уюшмаларининг 
115 йиллик тарихида биринчи маро-
таба «Касаба уюшмалари куни» бай-
рами катта тантана билан нишонла-
ниб, шу муносабат билан Президенти-
миз соҳа вакилларига табрик йўллади. 
Мазкур сана арафасида Ўзбекистон ка-
саба уюшмалари Федерацияси ташаб-
буси билан Ўзбекистон, Қозоғистон ва 
Тожикистон касаба уюшмалари ўрта-
сида Марказий Осиё мамлакатлари ка-
саба уюшмалари Кенгаши таъсис этил-
гани ҳам тарихий воқеа бўлди.

Шундан сўнг мажлис кун тартиби-
даги масалалар кўриб чиқилди. Жум-
ладан, бошқа ишга ўтгани муносабати 
билан Бош кенгашнинг баъзи аъзо-
лари аъзоликдан чиқарилиб, Бош кен-
гаш таркибига муайян ўзгаришлар ки-
ритилди. 

Иккинчи масала, яъни Ўзбекистон 
касаба уюшмалари Федерациясининг 
2021 йилдаги фаолияти якунлари ва 
2022 йилдаги устувор вазифалар юза-
сидан Федерация раиси ўринбосари 
 Бахтиёр Маҳмадалиевнинг маърузаси 
тинг ланди.

Унда айтиб ўтилганидек, Ўзбекистон 
касаба уюшмалари Федерацияси то-
монидан 2021 йил давомида «Ёшларни 
қўллабқувватлаш ва аҳоли саломат-
лигини мустаҳкамлаш йили» Давлат 
 дастури асосида 7 та устувор йўналишда 
қатор ишлар амалга оширилди. 

Хусусан, Федерация 38 та қонун 
ва бошқа нормативҳуқуқий ҳужжат-
лар бўйича таклифлар берди. Касаба 
уюшмалари инспекциялари томони-
дан ходимларнинг ижтимоийиқтисо-
дий ҳуқуқ ва манфаатларига тааллуқли 

бўлган нормативҳуқуқий ҳужжатларга 
риоя этилиши устидан жамоатчилик на-
зорати йўлга қўйилди. Чунончи, инспек-
торлар томонидан иш берувчиларга 17 
та кўрсатма киритилиб, 13 минг 238 на-
фар ходимга 20 млрд. сўмдан ортиқ ой-
лик иш ҳақидан ўтган қарздорлик унди-
риб берилди.

Ижтимоий мулоқот ва ижтимоий 
шерикликни ривожлантириш, касаба 
уюшмаларининг жамоатчилик назо-
ратини ташкил қилиш, камбағалликни 
камайтириш, аҳолининг ижтимоий 
ҳимояга муҳтож қатламларини қўл-
лабқувватлаш, аёллар ва ёшлар билан 
ишлашда касаба уюшмаларининг фаол 
иштирокини таъминлаш ва бошқа усту-
вор йўналишларда ҳам тизимли ишлар 
амалга оширилди.

Истиқлолнинг 30 йиллиги муно-
сабати билан ҳар бир тармоқ ка-
саба уюшмаси Республика кенгаши ва 
Федерация нинг ҳудудий кенгашлари 
томонидан 30 тадан иш ўрни яратиш 
бўйича ташаббусни амалга ошириш 
юзасидан олиб борилган ишлар нати-
жасида 847 та янги иш ўрни яратилиб, 
кам таъминланган фуқаролар ишга қа-
бул қилинди.

Ўзбекистоннинг халқаро ҳамжами-
ятдаги нуфузини оширишга кўмакла-
шиш, халқаро ташкилотлар, хорижий 
давлатларнинг касаба уюшмалари би-
лан ўзаро манфаатли ҳамкорлик кўла-
мини кенгайтириш йўналишида бир қа-
тор ишлар олиб борилди.

Мажлисда Ўзбекистон касаба уюш-
малари Федерацияси фаолиятининг жо-
рий йилдаги устувор йўналишлари бел-
гилаб олинди. Инсон қадрини улуғлаш 
ва фаол маҳалла йилида амалга оши-
риладиган ишларнинг ўта долзарб-
лиги, барча соҳалардаги ислоҳотлар ка-
саба уюшмаларига ҳам катта масъулият 
юклаши, уларда фаол иштирок этиш ло-
зимлиги таъкидланди.

«Ishonch» ва «IshonchДоверие» 

газеталари Бош муҳаррири Ҳусан 
Эрматов, «Олмалиқ конметаллур-
гия комбинати» АЖ касаба уюшма 
қўмитаси раиси Абдурашид Ҳайда-
ров, «Uzbekistan GTL» МЧЖ касаба 
уюшма қўмитаси раиси Бекжон Сид-
диқов, Капитал қурилиш бошқар-
маси бош лиғи Ҳайдар Фозилов ва 
бошқалар сўзга чиқиб, амалга оши-
рилган ишлар ва келгусидаги вази-
фаларга тўхталишди.

– Ўтган йилда манзилли дастурга 
киритилган йирик лойиҳаларимиз-
нинг 9 таси фойдаланишга топши-
рилди. Тошкент шаҳридаги «Чин
обод» санаторийси ёнида 130 ўринга 
мўлжалланган «Чинобод Плаза» са-
наторийси, Касаба уюшмалари Фе-
дерацияси Тошкент вилояти кенгаши 
маъмурий биноси, Самарқанд вилоя-
тининг «Нуробод» қишлоқ фуқаролар 
йиғини ҳудудида жойлашган Абу Али 
ибн Сино санаторийси ичида алоҳида 
замонавий 100 ўринли бино каби йи-
рик лойиҳалар шулар жумласидан-
дир, – деди Капитал қурилиш бошқар-
маси бошлиғи Ҳайдар Фозилов. – Қайд 
этиб ўтилганлардан ташқари, «Анор» 
ва «Зомин» болалар оромгоҳларида, 
«Оқтош ша бода», «Янгиер» санато-
рийларида реконструкция ва қури-
лиш ишлари, жорий йилда қурилиши 
бошланиши кўзда тутилган оромгоҳ 
ва санаторийларнинг лойиҳа ишлари 
амалга оширилди. Хотинқизларни 
иш билан таъминлаш бўйича 50 та гў-
заллик салони ҳудудларга етказиб бе-
рилди. Бу йил ҳам бошлаб қўйилган 
бир қатор объектларда қурилишмон-
таж ишларини давом эттиряпмиз.

Мажлисда кўриб чиқилган масала-
лар юзасидан тегишли қарорлар қабул 
қилинди.

УСТУВОР ВАЗИФАЛАР 
ТАҲЛИЛИ

ўзБекистоН кАсАБА уюШМАлАри федерАцияси 
БоШ кеНгАШи МАжлиси ўткАзилди

МуҳокАМА МАркАзидА 
«АёллАр дАфтАри» вА кооперАция усулидА

 тАдБиркорликНи йўлгА қўйиШ МАсАлАлАри 

ЭЗГУЛИК ҲАРАКАТИ 
МАСЪУЛИЯТИ

Ўзбекистон касаба уюшмалари Фе-
дерацияси Тошкент шаҳар кенгаши 
масъуллари ҳар ойнинг иккинчи се-
шанба куни тизимдаги бошланғич ка-
саба уюшма ташкилотларига амалий 
ёрдам кўрсатиб келмоқда.

Ҳадиси шарифларда барака, ҳалол савдо зироат 
(деҳқончилик)да экани  айтилган. Халқимиз бу ҳик-
матни асрлар оша амалда исботлаб келмоқда.
Муаррих Ҳофиз Обрў «Жуғрофия» асарида шун-
дай деб ёзган: «Мовароуннаҳр ер юзидаги барча 
мамлакатлар ичида ноз-неъмат энг кўп жой сана-
лади, иқлими соғлом, ул диёрда очарчилик ва вабо 
камдан-кам ҳолларда бўлади, агар аҳён-аҳёнда 
экинларга бирор зарар етиб қолганда ҳам, улар-
нинг ўтган йили йиғиб қўйган захиралари шунча-
лик кўп бўладики, яна бир йилдан ортиқ муддатга 
етади...».

Афсус, биз узоқ давом этган маъмурий буй-
руқбозлик, тузум ва мафкуралар ўзгариши, 
коррупция ҳамда монополиялар пайдо 

бўлиши каби қатор салбий омиллар таъсирида 
кўҳна тутумларимиздан хийла ортга чекиндик, 
охироқибат турмушда иқтисодий тақчиллик, 
қашшоқлик бўй кўрсатди. Шунга қарамай, айни 
ҳолат узоқ йиллар юртимизда «ёпиқ мавзу» бў-
либ келди. 2020 йил 24 январь куни давлати-
миз раҳбари Шавкат Мирзиёевнинг Олий Маж-
лисга Мурожаатномасида бу ҳақда очиқойдин 
гапирилди ва тарихда илк марта камбағалликни 
қисқартириш устувор вазифа сифатида белги-
ланди. Шунингдек, айнан тадбиркор-
ликни ривож лантириш ва касбга тайёр-
лаш орқали камбағалликни камайтириш 
юзасидан алоҳида йиғилиш ўтказилиб, 
ушбу йўналиш бўйича махсус дастурлар 
ишлаб чиқилди.

Шу ўринда бир неча йил аввалги 
саъйҳаракатлар беихтиёр ёдга тушади. 
Ўшанда аҳолига товуқ, қуён, эчки тарқа-
тилди, лимон экилди, иссиқхоналар қу-
риб берилди. Ҳатто банк ходимлари уй-
мауй юриб, кредит таклиф қилишди. 
Лекин бу борадаги ишлар тизимли таш-
кил этилмагани туфайли кутилган нати-
жани бермади. Кимларнингдир чўнтаги 
қаппаяверсада, ҳақиқий муҳтожнинг 
аҳволи ўзгармади. Камбағалнинг иқти-
содий аҳволи яхшиланиши ўрнига бўй-
нига қарз илиниб, баттар қашшоқлашди. 

Марказий банк маълумотларига 
кўра, аҳоли томонидан олинган кре-

дитлар, аввало, автомашиналарга, 
кейин маиший техникалар, мебеллар, 

уйни таъмирлаш ва  тиббий да-
воланишга ишлатилган. Яъни, 

одамлар олган кредитла-
рини пулданпул қи-

лишга, янги иш 
ўрни очишга 

сарфлама-
я п т и . 

Чунки кредитга товуқ олиб, уларни катакка қа-
маш орқали бойиш даргумон. «Бир товуққа ҳам 
дон, ҳам сув керак!» деб бекорга айтилмаган. Бу 
талаблар ҳисобга олинмагани сабабли аҳолига 
берилган товуқлар ўлди, сигирлар ярим баҳосига 
сотиб юборилди. 

Ана шу боис Президентимиз бу ҳолатни туб-
дан қайта кўриб чиқиб, жараённи самарали таш-
кил этиш бўйича долзарб вазифаларни белгилаб 
берди. У кишининг «Менинг энг катта мақсадим – 
одамларни бой қилиш» деган сўзлари замирида 
ҳам эзгу мақсад – қашшоқликни тугатиш муддао 
 си ётибди. 

Иқтисодчиларнинг фикрича, камбағалликка 
қарши пул билан эмас, ақл ва билим билан ку-
рашиш зарур. Шу ўринда бир тарихий воқеани 
эслаш жоиз.  Аллома Алихонтўра Соғуний бир 
камбағалга ёрдам бериш мақсадида ўзига хос 
тадбир қўллаганини ва охири уни бойбадавлат 
қилганини шундай баён этади: «У камбағал-
нинг болалари кўп эди, унга пул, маблағ бери-
шим мумкин эди. Лекин қўлдан берганга қуш 
тўймас деганларидай, бир марта берасан, 
икки марта берасан, барибир, бу миннатли 
ёрдам бўлади. Мен бошқа йўл тутдим: ҳа-
лиги камбағалга дастурхонларда қоладиган 

анор пўчоқларини қаерда кўрса, йиғиб юришни 
 тайинладим. Анорнинг пўчоғи кўп дардга даво. 
Бемор келса: «Фалончига борсанг, бир сиқим ё 
бир ҳовуч анор пўчоғи беради. Шуни олиб кел-
санг, дори тайёрлаб бераман», дейман. Кам-
бағалдан анор пўчоғини текин олмайди, албатта. 
Шу баҳонада унинг рўзғори кун сайин ўнгланиб 
кетди...

Давлатимиз раҳбарининг «Камбағалларга ба-
лиқ эмас, қармоқ берамиз, яъни уларни касбга 
ўргатамиз ва бизнесга тортамиз», дейишида ҳик-
мат кўп. Эндиликда ҳамма гап сармоянинг йўлда 

ўмарилмай, камбағалга етиб боришида ва 
бизнесни маъмурий босимдан қутқара 

олишда. Бунда янги таъсис этилган ла-
возим эгалари – ҳар бир маҳаллада 

тадбиркорликни ривожлан-
тириш ва камбағалликни 

қисқартириш бўйича 
ҳоким ёрдамчила-

рига кўп нарса 
боғлиқ. Бу 

ҳақда Президентимиз шундай деган эди: «Энди ҳар 
бир маҳалланинг ўз бюджети бўлади. Шу орқали 
эҳтиёжманд оилаларга субсидиялар ажратиш, жа-
моат ишларига жалб қилиш, ёшларни касбга ўқи-
тишни ташкил этиш ваколатлари ҳоким ёрдамчи-
ларига берилади. Ҳоким ёрдамчилари иқтисодиёт 
ва инвестиция идоралари, ҳокимиятда ишлайдиган 
билимли ва шижоатли ёшлар орасидан танланади. 
Лавозимга қўйишдан олдин улар икки ой давомида 
янги тизим асосида ишлашга ўқитилади». 

Келинг, энди дунё мамлакатлари тажрибасига 
бир назар солайлик. Хитой Халқ Республикаси-
нинг ҳайратланарли иқтисо- дий ўсиши 
айнан қиш лоқ х ў -
ж а л и г и д а н 
бош ланган. 

1 9 7 9 
йили бу мамлакатда қа-
тор тадбирлар амалга 
оширилди. Деҳқонларга 
етиштирган маҳсулотининг 

бир қисмини эркин нархда сотиши учун имко-
ният яратилди. Натижада қишлоқ хўжалиги маҳсу-
лотлари бозорлари вужудга келди. Деҳқонлар ўз 
манфаатларини кўзлаб, ихтиёрий равишда (юқо-
ридан буйруқ бўлгани учун эмас), кичик коопе-
ративларга, кейин эса ассоциацияларга ва катта 
кооперативларга бирлаша бошлашди. 1985 йил-
дан эътиборан Хитой ўзининг кўп сонли аҳоли-
сидан орттириб, дон экспорт қилишга киришди. 
Деҳқонлар бойигани сайин шахсий эҳтиёжлари 
учун моддийтехника ресурслари, саноат мол-
ларини сотиб оладиган бўлишди. Бу эса саноат 
ривожига катта туртки берди. Қишлоқ хўжалиги 
маҳсулотларининг кўпайиши қайта ишлаш са-
ноатини ривожлантирди – яхлит «занжир» ишга 
тушди. Ўтказилган ислоҳотлар натижасида мам-
лакатнинг умумий иқтисодий ҳолати яхшиланди, 
нархлар пасайди.

 Ёки ер майдони Ўзбекистондан ўн бир марта 
кичик бўлган Нидерландияни олайлик. Ушбу дав-
лат ҳар йили бизга нисбатан 120 баробар кўп – 
120 миллиард долларлик қишлоқ хўжалиги маҳ-

сулотларини экспорт қилади! Мўъжазгина мам-
лакат бутун Европани бемалол сутга тўйдира 
олади. У қорамоллар сони зичлиги бўйича ду-
нёда биринчи ўринда туради – ҳар квадрат кило-
метр майдонига ўртача 42 тадан қорамол тўғри 
келаркан. Насллилари бир тоннагача вазнга эга. 
Битта сигир кунига 50 литргача сут беради. Шу 
боис ҳар йили кўплаб мамлакатларга  9095 мил-
лиард евро миқдорида сутгўшт маҳсулотлари 
сотилмоқда. Айрим ривожланаётган мамлакат-
лар ўзида мавжуд олтин, газ, олмос, уранни сот-
сада, Нидерландия гўшт ва сутдан олаётган да-
ромаднинг лоақал ярмига тенг даражада ҳам 

фойда орттиролмайди. 
Исроилнинг эса ҳудуди шунчалик кичикки, 

харитада у митти нуқтадек бўлиб кўринади. 
Боз устига, асосан қумлоқ чўллар-

дан иборат, сув ўта танқис. Аммо 
бу мамлакатда томчилатиб суғо-
риш технологиялари ёрдамида 
етиштирилган мевасабзавотлар 

дунё бозорида жуда хари-
доргир...

Ҳа, шундай, Прези-
дентимизнинг фикрла-

рини ўқиганда ёки тин-
глаганда  юқоридагиларга 

ўхшаш маълумотлар би-
ринсирин эсга тушаве-
ради. 

Х о н а д о н л а р д а 
чорва моллари ёки пар-

ранда боқиш – катта саъй 
ҳаракатларнинг бошланиши, 
холос. Амалда унга мос ра-
вишда емхашак етишти-
ришни кўпайтириш ва бо-

шқа шартшароитларни яхшилаш 
зарур. Қимматбаҳо озуқа бериб, арзон 
гўшт етиштириш ҳеч кимга керак эмас. 
Дарахт ва экинларни эса суғориш ҳамда 

парваришлаш билан кутилган мақсадга  
эришиш мумкин. Ҳаммасига меҳнат, изланиш ва 
меҳр керак. 

Юқори натижани кўзлаган киши тадбиркор-
нинг қўлида ишлашни эмас, ўзи тадбиркор бў-
лишни мақсад қилиши лозим. Ёки ишининг 
ҳақиқий устаси бўлиши шарт. 

Ҳар қарич ердан унумли фойдаланиш – давр 
талаби. Бунинг учун одамларга қулай шароитлар 
яратиш зарурлигини Президентимиз ҳам ботбот 
уқтираётир. Қолаверса, Ўзбекистон турли экин-
лардан мўл ҳосил олиш учун қулай иқлимга эга. 
Юртимиз тупроғида Менделеев даврий жадва-
лидаги маъданларнинг деярли барчаси мавжуд. 
Шундай бетакрор ўлкада яшаб, гўшт, картошка, 
шакар, писта ёғи, мевачева, олма каби маҳсулот-
ларни четдан харид қилишимиз мантиққа мут-
лақо тўғри келмайди! 

 Томорқада ҳар хил экинлар яшнаб, имкон да-
ражасида чорваю парранда боқилса, айни муд-
дао! Муҳими, ўзи маҳсулот етиштирадиган ин-
соннинг кўзи тўқ, кўнгли хотиржам бўлади. Ер 
билан тиллашиб, жониворларни парваришлаб 
ўсган болалар масъулиятли, меҳнаткаш ва уқувли, 
руҳияти соғлом, иммунитети кучли бўлади. Қола-
верса, «Кўп жонзотлар ризқланадиган хонадонга 
барака ёғилиб туради», деган гап бежиз айтилма-
ган. Ёки халқимизнинг «қора қозони»ни асрлар 
давомида қайнатиб, турмушини фаровон этиб 

келаётган «етти хазина»ни бир эслайлик. Аждод-
ларимиз уларга қуйидагича таъриф беришган: 

Сигир – рўзғорнинг қассоби ва баққоли.
Асалари – оиланинг табиби.
Ипак қурти – қизларнинг сепи.
Обжувоз – қозоннинг ёғи.
Тегирмон – қориннинг белбоғи.
Ўрмон (терак ва мевали дарахтлар) – имо-

ратнинг «суяги», қозон олови.
Товуқ – ҳам оби ёвғон, ҳам дори-дармон.
Шуниси қизиқки, ушбу «еттилик» бирбири 

билан ҳам бевосита, ҳам билвосита боғлиқ. Си-
гирнинг «ўғити» далага сепилади, далада етишти-
рилган  буғдойнинг дони,  сомони, кепаги товуқ 
ва сигирга емиш бўлади. Асалари бол йиғиш жа-
раёнида ўсимлик ва мевали дарахтларни чангла-
тади. Уларнинг барчасини бир бутунликда бош
қариш эса кишидан катта ирода ва ақлзаковат 
талаб қилади.  

Президентимиз ташаббуси одамлар орасида, 
ижтимоий тармоқларда кенг муҳокама қилиниб, 
ҳар хил таклифмулоҳазалар билдирилмоқда. 
Мана улардан айримлари: 

«Ҳокимлар ёрдамчиларига маҳалладаги 
аҳоли сонига қараб эмас, ўзларининг иш-
чанлик қобилиятига қараб маош тўлаш 
лозим. Масалан, бир ойда қанча фуқаро 
иш бошлади? Қанча тадбиркорнинг муам-
моси ҳал этилди?». 
«Чорва ва парранда учун кредит олин-
ганидан сўнг ем-хашак, яйлов масалала-
рида муаммога дуч келинади. буларни бар-
тараф этиш учун маҳаллада ем сотиш, 
тарқатиш ва яйловлар масаласини ол-
диндан ҳал этиш зарур». 
«Ҳоким ёрдамчиларига баҳони маҳалла 
аҳли бериши керак. У фуқароларга кредит 
олиб бериш билангина кифояланиб қол-
маслиги лозим. Жойлардаги тадбиркор ва 
фермерларнинг муаммолари юқори дав-
лат органлари орқали ҳал этилишида ёр-
дам бериши даркор». 

Бундай таклифлар, Шавкат Миромонович таъ-
кидлаганидек, «дастурлар вазирликда эмас, бево-
сита маҳаллада, «маҳаллабай» тамойили асосида 
шаклланиши зарур»лиги ўта муҳимлигини англа-
тади.

Зеро, маҳсулотлар кўпайиб, деҳқон ва тад-
биркорларнинг манфаатдорлиги ошса, фаро-
вонлик ҳам юксалади. Кароматли аллома Али-
хонтўра Соғуний ёзганидек, «Ўзбекистон эли, 
айниқса, Тошкент аҳли қутбараканинг кинди-
гида яшайди. Бу ерга азиз авлиёларнинг дуоси 
кетган, бунда ҳеч қачон очарчилик, қаҳатчилик 
бўлган эмас, ҳеч қачон бўлмайди ҳам, иншоол-
лоҳ. Мана, Тошкент бозорларини кўринг – мисли 
очил  дастурхон, кечда бозор расталари бўшаб, 
 дастурхон ёпилади, тонг отиши билан расталар 
яна лиммолим, нознеъматлар дастурхони яна 
очилади».

Бизнингча, бундай фикрларни республика-
мизнинг бошқа туман ва шаҳарлари ҳақида ҳам 
бемалол айтиш мумкин.  

Бугуннинг гапиқай бири
муҳимроқ:

ЖАРАЁН: Эзгу мақсадлар мужассам

Мирзо Улуғбек тумани, Қаландар кўчаси, 25А уйда 
жойлашган «ENRICH PROFIT» масъ улияти чек ланган жа м
иятига (ИНН) тегишли думалоқ муҳр йўқолганлиги сабабли 
бекор қилинади.

* * *
Тошкент Давлат иккинчи тиббиёт институти томо-

нидан 1994 йилда Седеков Николай Владимирович но-
мига берилган  № 007132 (рўйхат рақами 2386) рақамли 
 диплом иловаси йўқолганлиги сабабли бекор қилинади.

* * *
К.Беҳзод номидаги Миллий рассомчилик ва дизайн 

институти томонидан 2006 йилда Абдуганиев Рисда-
улет Бўстанович номига берилган В № 281995 (рўйхат 
рақами 1274) рақамли диплом йўқолгани сабабли бе-
кор қилинади.

* * *
Республика рассомчилик коллежи томонидан 2001 

йилда Абдуганиев Рисдаулет Бўстанович номига бе-
рилган № 470806 (рўйхат рақами 57) рақамли диплом 
йўқолгани сабабли бекор қилинади.

* * *
Тошкент шаҳар, Чилонзор туманидаги 126сонли 

умумий ўрта таълим мактаби томонидан 2020 йилда 
Баҳромова Қундузой (Омина) Алишер қизи номига бе-
рилган UM № 0722062 рақамли аттестат йўқолгани са-
бабли бекор қилинади.

эълонлар

МЧЖ «GARANТ INSURANCE 
GROUP» суғурта компаниясининг 
ташкилий-ҳуқуқий шакли қайта 

ташкил этилгани тўғрисида
э Ъ Л О Н

Тошкент шаҳри, Шайхонтоҳур тумани, Лай-
литўғон кўчаси, 1уй манзилида жойлашган МЧЖ 
«GARANТ INSURANCE GROUP» суғурта компания
 си Ягона иштирокчисининг 2022 йил 20 январдаги 
01/2022сонли навбатдан ташқари Умумий йиғи-
лиши баёни қарорига кўра, Масъулияти чекланган 
жамият шаклидаги «GARANТ INSURANCE GROUP» 
суғурта компаниясининг ташкилийҳуқуқий 
шаклини «GARANТ INSURANCE GROUP» суғурта 
компанияси акциядорлик жамияти сифатида қайта 
ташкил этиш бўйича қарор қабул қилинганини маъ-
лум қиламиз.  

МЧЖ «GARANТ INSURANCE GROUP» СКнинг 
барча ҳуқуқ ва мажбуриятларини топшириш дало-
латномасига кўра, «GARANТ INSURANCE GROUP» 
суғурта компанияси акциядорлик жамиятига ўтади. 

Юқоридагиларни инобатга олган ҳолда, Сиздан 
қонунчиликда белгиланган муддатларда мажбурият-
ларни бекор қилиш ёки муддатидан олдин бажариш 
ёхуд белгиланган муддатда зарарни қоплаш тўғриси-
даги мурожаатингизни қуйидаги манзилга юбори-
шингиз мумкинлигини маълум қиламиз.                                  

Кредиторлар талаблари ушбу хабар эълон қи-
линган кундан бошлаб 30 кун ичида қуйи  даги ман-
зилда қабул қилинади: Тошкент шаҳар, Шайхон-
тоҳур тумани, Лайлитўғон кўчаси, 1уй. Телефон: 
(+99871) 2490277.  электрон почта: garant.
insurance.g@mail.ru, СТИР: 206 925 452.

БаЛиқМи қарМОқ?

ҲАР 
Қ А-
РИч ЕР-
ДАН УНУМЛИ 
ФОЙДАЛАНИШ 
– ДАВР ТАЛАБИ. БУ-
НИНГ УчУН ОДАМЛАРГА 
ҚУЛАЙ ШАРОИТЛАР ЯРАТИШ 
ЗАРУРЛИГИНИ ПРЕЗИДЕНТИМИЗ 
ҲАМ БОТ-БОТ УҚТИРАЁТИР. ҚОЛА-
ВЕРСА, ЎЗБЕКИСТОН ТУРЛИ ЭКИНЛАР-
ДАН МЎЛ ҲОСИЛ ОЛИШ УчУН ҚУЛАЙ ИҚ-
ЛИМГА ЭГА. ЮРТИМИЗ ТУПРОҒИДА МЕНДЕЛЕЕВ 
ДАВРИЙ ЖАДВАЛИДАГИ МАъДАНЛАРНИНГ ДЕЯРЛИ 
БАРчАСИ МАВЖУД. ШУНДАЙ БЕТАКРОР ЎЛКАДА ЯШАБ, 
ГЎШТ, КАРТОШКА, ШАКАР, ПИСТА ЁҒИ, МЕВА-чЕВА, ОЛМА 
КАБИ МАҲСУЛОТЛАРНИ чЕТДАН ХАРИД ҚИЛИШИМИЗ МАН-
ТИҚҚА МУТЛАҚО ТЎҒРИ КЕЛМАЙДИ! 

Бахтиёр ҲАЙДАРОВ,
Ўзбекистон Ёзувчилар

 уюшмаси аъзоси

Жиноят ва жазо 

Чекка маҳаллада яшовчи олтмиш 
ёшли Тоштемир Эсонов (мақола-
даги барча исмфамилиялар ўз-

гартирилган) ичкиликбозликка кўпдан 
буён ружу қўйганди. Устигаустак, ҳар са-
фар кайфи ошгач, дуч келган одам би-
лан жанжаллашадиган одат чиқарганди. 
Табиийки, унинг хурмача қилиқлари-
дан оила аъзолари ва қариндошлари, 
қўниқўшнилари ҳам зада бўлишганди. 
Айниқса, келини Гулнора руҳан кўп ва 
хўп эзилиб, асаблари ниҳоятда чарча-
ган эди. Шу боис доимий иш тополмай 
мардикорлик билан шуғулланиб юрган 
эри уйда бўлмаган пайтларда қайнотаси 
ва қайнонаси билан тезтез адибадига 
борадиган, гоҳида тенгматенг айтиша-
диган бўлиб қолганди. Бундай ғавғолар  
охироқибат фожиали якун топди. 

Ўша куни эрталаб Тоштемир Эсо-
нов уйининг ёнида жойлашган дўкондан 
икки шиша ароқ сотиб олди. Уни кўчада 
учтўрт нафар улфати билан бирга баҳам 
кўриб, ҳангомалашди. Чошгоҳга яқин 
сархуш ҳолда ҳовлисига кириб, бироз 
дам олиш ниятида ётоқхонаси сари йўл 
олди. Аммо кўзи уйқуга илинарилинмас, 
қулоғига чалинган қаттиқ шовқинсурон-
дан ҳушёр тортди. Ташқарига чиқиб қа-
раса, турмуш ўртоғи билан келини жан-
жаллашаётган экан. 

У эндигина ҳаммасига қўл силтаб, хо-
насига қайтиб кирмоқчи бўлган пайтда 
Гулнора қўлидаги шланг билан тўсатдан 
қайнонасининг бошига тушириб қолди. 
Тоштемир ака келинининг бу қилиғига 
чидай олмади. Унинг олдига бориб «Ҳой, 
бунақада қайнонанг бечорани ўлди-
риб қўясанку!», деб танбеҳ берди. Гул-
нора эса унинг гапига қулоқ тутиш ўрнига 
 «Ээ, боре, сен ҳам эркакмисан! Яхшиси, 

аёлларнинг ишига аралашма, акс ҳолда, 
«фалон» қилиб юбораман», деб тилга 
олиб бўлмайдиган сўзлар билан ҳақо-
ратлай кетди. Бу гапдан ниҳоятда ғазаб
ланган Тоштемир ака «Ҳали шунақами, 
сен бизни урадиган ва юзимизга сапчий-
диган бўлдингми?», дедию қўлига ош-
хона пичоғини олди. Сўнгра уни зарб би-
лан аввал Гулноранинг кўкрагига, кейин 

чап билагининг пастки қисмига санчди. 
Гулнора қўққисдан урилган зарбадан 
ва вужудини эгаллаган қаттиқ оғриқдан 
оҳ чекиб, ерга қулади. Ўткир тиғ кўкрак 
бўшлиғи орқали юрак халтасини ва юрак 
чап қоринчаси деворини тешиб ўтгани 
туфайли кўп қон йўқотиб, ҳаётдан кўз 
юмди. 

Бу хулосани кейинчалик ўтказилган 
судтиббий экспертиза ҳам тасдиқлади. 
Шунга кўра, Тоштемир Эсоновга нисба-
тан Жиноят кодексининг  97моддаси 
1қисми билан иш қўзғатилди. Судда 
унинг қасддан одам ўлдиргани ҳар то-
монлама тасдиқланди. Шунга кўра, ўн 
йиллик қамоқ жазосига маҳкум этилди.  

Шубҳасиз, жиноятга жазо муқар-
рар! Ҳар ким қилмишига яраша ажрини 
олиши шарт! Бу сафар ҳам шундай бўлди. 

Бироқ бу билан умри бевақт хазон бўл-
ган ёшгина аёлни ҳаётга қайтариб бўл-
майди. Унинг чирқираб қолган болала-
рига энди ҳеч ким ҳақиқий она меҳрини 
бера олмайди. Модомики, шундай экан, 
мудҳиш ҳодисанинг олдини олиш мум-
кин эмасмиди? 

Албатта, мумкин эди. Бунинг учун, 
аввало, ёши бир жойга бориб қолган 

 Тоштемир Эсонов охиратни ўйлаши, ич-
киликбозликка берилмаслиги, уйини 
ғурбатхонага айлантириб, ўзининг ва 
оила аъзоларининг обрўэътиборини 
элюрт олдида бир пул қилмаслиги ло-
зим эди. Келини билан жанжал пайтида 
эса босиқлик ва ақл билан иш тутиши, 
зинҳорбазинҳор совуқ қурол ишлатмас-
лиги керак эди. 

Иккинчидан, Гулнора ҳам тил қи-
личдан ўткирлигини, гина адоватнинг 
шериги эканлигини ёдда тутиши, ёши 
улуғ қайнотақайнонасига нисбатан кек 
сақламаслиги, «санман»га бормаслиги, 
уларга қўл кўтаришдан ва қарғабҳақо-
ратлашдан тийилиши зарур эди. Ана 
шунда суяксиз тил ёш бошига бало кел-
тирмаган, ҳаётдан эрта кўз юммаган 
бўларди. 

Учинчидан, қўниқўшнилар ва қа-
риндошуруғлар, айниқса, маҳалла фа-
оллари ва нуроний отахону онахонлар 
бу  оилада тобора авж олаётган можаро-
ларга бефарқ бўлмаслиги, имкон қадар 
уларни муросага келтириш чораларини 
кўришлари жоиз эди. Тўғри, Гулнора ўли-
мидан етти ойча олдин қайнотаси ва 
қайнонаси ўзига тинчлик бермаётгани 
ҳақида шикоят қилганида,  маҳалла оқ-
соқоли ва ўринбосари ўша хонадонга бо-
ришган. Оилавий вазият билан танишиб, 
томонларни яраштириб қўйишган. Бироқ 
келин ёзма равишда  мурожаат этмагани 
ва қайта арз қилмагани сабабли уларни 
нотинч оилалар  рўйхатига киритишма-
ган. Тоштемир Эсонов доимий равишда 
ароқ ичиб юришини билсаларда, уни бу 
йўлдан қайтаришга ҳаракат қилишмаган. 

Ана, оқибатини кўриб турибсиз: ёш-
гина жувон фожиали равишда вафот 
этди, фарзандлари она меҳридан бир 
умрга мосуво бўлишди, кекса ёшли ота-
хон эса қолган умрини оила аъзолари 
даврасида роҳатфароғатда эмас, қамоқ-
хонада минг бир азоб билан ўтказадиган 
бўлди. Сирасини айтганда, бутун бошли 
оила барбод бўлди. Бунга ўхшаш нохуш 
воқеалар баъзи маҳаллаларда ҳуқуқий 
ва маданиймаърифий тадбирлар ри-
соладагидек йўлга қўйилмаганидан, ои-
лалар тинчлиги ва фаровонлигини таъ-
минлаш борасидаги ишлар амалда эмас, 
фақат қоғозда бажарилаётганидан дало-
лат беради. Мутасаддилар бундан ўзлари 
учун тегишли хулоса чиқариб олишлари 
шарт! 

Ашурали ТОШЕВ,
Жиноят ишлари бўйича 

Чироқчи тумани суди раиси

Кундалик ҳаётда рўй 
бераётган жиноятлар 
атроф лича таҳлил қи-
линса, уларнинг акса-
риятига ичкиликбозлик 
сабабчи бўлаётгани ой-
динлашади. чунки алко-
голли маҳсулот жисмо-
нан ва руҳан ожиз ин-
сон организмига киргач, 
уни тўлиқ ўз измига 
бўйсундириб, истаган 
йўриғига солади. Оқи-
батда,  ҳушёрлигида эс-
ли-ҳушли ва мадани-
ятли бўлган баъзи киши-
лар кўп ароқ ичиб, маст 
бўлгач, тубдан ўзгаради. 
Аниқроғи, қўрқоқ бўлса 
– ботирга, зиқна бўлса  – 
сахийга айланади. Энг 
ачинарлиси, айрим-
лари жорий тартиб-қо-
идаларни бузиб, ножўя 
ишларга, ҳатто жиноятга 
ҳам қўл уради. Бурноғи 
йил ёз фаслида чироқчи 
туманида қасддан содир 
этилган қотиллик бунга 
яққол мисол бўла олади. 

Қашқадарё
вилояти

КЕЛИНИНИНГ 
ҚОТИЛИГА 

АЙЛАНГАН ҚАЙНОТА

Ҳамма хулоса чиқариши лозим

Ё

Мулоҳаза учун мавзу

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-93) 573-77-14

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
буюртма  Г–106

34308  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИб «Ipoteka bank» 
Яшнобод филиали,
банк коди: 00959, 
СТИР: 201133889, 

oKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Дунё илмфани аҳли орасида Бағдод Маъмун ака-
демияси машҳур. Унга Ҳорун арРашид (763 ёки 766
809) халифалиги даврида асос солинган. Маъмун (786
833) халифалиги даврида эса бу маскан учун қўшимча 
бинолар қурилган. Академия қизғин фаолият кўрсат-
гани учун Байт улҳикмат номи билан машҳур бўл-
ган. Ўша қутлуғ даргоҳда бизнинг заминимиздан бор-
ган кўплаб илм аҳли ҳам таҳсил олган, тадқиқотлар ўт-
казган. Фахрланишга арзигулик 
жойи шуки, бу даргоҳда Мусо 
алХоразмий (783850), Аҳмад 
алФарғоний (797865) каби ал-
ломаларимиз раҳбарлик қи-
лишган, дарс беришган. Ҳозирги 
тил билан айтганда, улар Бағдод 
Маъмун академиясининг акаде-
миклари бўлишган.

Юртимиздаги биринчи ака-
демия Хоразмда маъмуний-
лар ҳукмронлиги даврида (992
1017) ташкил этилган. 1004 
йилга келиб, у Дорул ҳикмат 
ва маориф номи билан тўла 
 шаклланган илм даргоҳига ай-
ланган. Кейинчалик Хоразм 
Маъмун академияси сифатида 
тарих саҳифаларидан жой ол-
ган. Унда Абу Наср ибн Ироқ, 
Абулхайр ибн Хаммор, Абу Рай-
ҳон Беруний, Абу Али ибн Сино 
каби алломалар ишлашган.

1420 йили Самарқандда 
Мирзо Улуғбек (13941449) то-
монидан очилган мадраса
 ни ҳозирги кунда илм аҳли Улуғбек академияси деб 
атайди. Бу даргоҳда фаолият юритган Мирзо Улуғбек, 
Қозизода Румий, Ғиёсиддин Коший, Али Қушчи син-
гари алломалар – академиклар жаҳон илмфани та-
раққиётига улкан ҳисса қўшишган.

Умуман олганда, «академик» унвони ҳамиша юк-
сак мақомда бўлган. Бизнинг ёшлик давримизда (ўтган 
асрнинг 7080йилларида) эса ёшлар академикларга 
ҳавас қилишарди. Эсимда, кўпчилик мактаб битирув-
чилари академик Ёлқин Тўрақулов (19162015)га ҳавас 
қилишгани боис Тошкентдаги университетнинг биоло-
гия факультетига ўқишга киришган, севимли академик-
дан сабоқ олишган, кейинчалик айримлари етук олим, 
академик бўлиб етишган эди.

Ҳозирги ёшлар академикларимизни билишадими, 
уларга ҳавас қилишадими? Назаримда, бугун одамлар-
нинг академикларга муносабати ўзгаргандай. Уларни 
илгаригидай танишмайди, тўрга таклиф этишмайди, кў-
чаларда йўл беришмайди.

Ушбу мақолага маълумотлар тўплаётган вақтимда 
анча йиллар олдин ўзим гувоҳ бўлган бир воқеа 
ёдимга тушди. У пайтлар дунёга машҳур академикла-
римиз – Жўра Мусаев (1928–2014) ва Алибек Рустамов 
(1931–2013) ҳаёт эдилар. Бир куни «Пахтакор» метро 
бекатида тушиб, «Алишер Навоий» бекатига ўтишга 
чоғландим. Олдинда Жўра Мусаев хаёл суриб кетаёт-
ган экан. Халал бермаслик учун ортидан секин одим-
лай бошладим. Жуссаси кичик бўлгани учун ёнидан 
ўтаётганлар академикни туртиб кетишар, у эса қарши-
сидан келаётганларга йўл берарди.

 «Алишер Навоий» бекатида қаршимиздан Алибек 
Рустамов келаётганига кўзим тушди. Уни ҳам ёнидан 
ўтаётганлар туртиб ўтарди. Ниҳоят, икки академик бе-
катда учрашди. Саломлашгач, чеккароққа ўтиб, қизғин 
суҳбатга киришишди. Барибир, йўловчилар уларни 
туртиб ўтар, ҳеч ким давримизнинг икки машҳур ака-
демигини бирга кўрганидан ҳайратга тушмасди.

Метродан чиқиб, йўлдан ўтиш учун яшил чироқ 
ёнишини кутдим. Қора рангли машиналарнинг орқа 
ўриндиғида керилиб ўтирган ёш йигитчаларни кўриб, 
хаёлимга бир савол келди: «Нега жаҳон эътироф эта-
диган академикларимиз жамоат транспортида, кимли-
гини сал наридаги қўшниси ҳам билмайдиган йигитлар 
давлат хизмат машинасида?..».

Жўра Мусаевнинг ғўза генетикасига оид илмий 
ечимлари жаҳон олимлари томонидан эътироф этил-
ган. Олим илмфан тараққиёти ва қишлоқ хўжалиги ри-
вожланишига катта ҳисса қўшган. Ҳатто хорижда ўтка-
зилган генетикларнинг биринчи халқаро анжуманига 
раислик қилиш унга топширилган. Алибек  Рустамов 
эса етук тилшунос ва навоийшунос сифатида обрўэъ-
тибор қозонган. У Коҳирадаги машҳур университетга 
дарс беришга таклиф этилган. Муддати тугаши арафа-
сида ўқитувчи ва талабалар илтимосига кўра, сабоқла-
рини давом эттирган. Ҳар иккала олим ёзиб қолдирган 
китоблар ҳозирги кунда ҳам севиб ўқиляпти ва ишон-
чим комилки, бундан кейин ҳам ўқилади.

Нуфузли анжуманда академик Азиз Қаюмов (1926
2018) Мир Алишер Навоийнинг ҳаёти ва ижоди ҳақида 
қизиқарли чиқиш қилаётганди. Кутилмаганда залга 
«эстрада юлдузча»си кириб келди. Ёшлар минбар-
даги нотиқнинг сўзларига эътибор ҳам бермай, хонан-
дани гулдурос қарсаклар билан қарши олишди. Азиз 
Қаюмов қарсаклар тинишини бир неча дақиқа кутиб 

турди... Бугунги кунда унинг ил-
мий ишлари ва китоблари ҳам 
одамларнинг корига яраяпти. 
Эстраданинг ўша пайтдаги «юл-
дузи» эса хира тортаторта, ал-
лақачон сўниб бўлган.

Биз илмни ва илм аҳлини 
 эъзозлаган буюк халқнинг ворис
ларимиз! Бундай хайрли анъа-
налар диёримиздаги Биринчи 
Ренессанс даврида ҳам юксак 
даражага кўтарилган. Сўзимиз-
нинг исботи сифатида араб та-
рихчиси Ёқуб алҲамавий (1179
1229)нинг «Муъжим алудабо» 
(«Адиб лар қомуси») китобидан 
бир лавҳа келтираман:

«бир куни Хоразмшоҳ бир айб 
иш қилган (яъни, шоҳ бўли-
шига қарамасдан берунийни 
излаб ҳужрасига борган). Улов 
устида туриб Абу Райҳонни 
ҳужрасидан чақиришга буюр-
ган. Нима сабабдандир у би-
роз кечиккан. Шунда (сабри 

чидамаган) Хоразмшоҳ ишни бошқача йўсунда 
тасаввур қилиб, отининг жиловини Абу Рай-
ҳон томон бурган ва уловдан энди тушмоқчи 
бўлиб турганида, Абу Райҳон ҳужрадан чиққан, 
шоҳ тушмасидан олдинроқ етиб келиб:
– Худо ҳаққи шоҳим, бундай қилмасинлар, – деб 
ёлворган. Шунда Хоразмшоҳ тамсил қилиб, 
мана бу байтни келтирган:
– Эга бўлинадиган нарсаларнинг энг шараф-
лиси илмдир, барча унга келади-ю, лекин у кел-
майди.
Кейин Хоразмшоҳ яна деган:
– Дунёвий расмиятчилик бўлмаганда эди, мен 
сени чақиртирмас эдим, илм ҳар нарсадан 
юқори, ҳеч нарса ундан устун бўлолмайди».

Ҳа, шоҳ муҳим масалани ҳал этиш учун маслаҳатга 
Абу Райҳон Берунийни чақиртирган, кечиккани учун 
сабри чидамай, унинг ҳужрасига мулозимлари билан 
ўзи борган. Энди айтингчи, илм ва илм аҳли эъзозлан-
ган ўша даврда юртимизда Биринчи Ренессанс бўлмас-
лиги мумкинмиди?!.

Юртимиздаги Иккинчи Ренессансга буюк давлат 
арбоби ва саркарда Амир Темур (13361405) тамал то-
шини қўйган. Соҳибқирон бобомиз илммаърифатни 
ривожлантириш, илмҳунар аҳлига катта эътибор қа-
ратиш билан бир қаторда, қаерга бормасинлар, фуза-
лою уламолар ҳурматини жойига қўйган. Буни «Темур 
тузуклари»да шундай баён этган: «Қайси мамлакатни 
забт этган бўлсам, ўша ернинг обрў-эътиборли ки-
шиларини азиз тутдим, саййидлари, уламолари, фу-
зало ва машойихига таъзим бажо келтирдим ва ҳур-
матладим, уларга суюрғол, вазифалар бериб, маошла-
рини белгиладим».

Буюк бобокалонимизнинг эзгу ишларини Темурий 
шаҳзодалар давом эттиришди. Натижада Алишер На-
воий, Мирзо Улуғбек, Заҳириддин Муҳаммад Бобур-
дай дунёга машҳур алломалар етишиб чиқди. Уларнинг 
ўзлари ва шогирдлари Иккинчи Ренессанс довруғини 
дунёга достон қилдилар.

Тарихдан аёнки, сабабларга кўра, юртимиздаги эзгу-
ликка йўғрилган муҳитга дарз кетди. Айниқса, XIXXX аср-
ларда 130 йилдан ортиқ давом этган мустамлакачилик 

даври оғир асоратлар қолдирди. Чунки мустабиднинг 
ўзида аҳвол яхши эмасди. Таниқли рус ёзувчиси Антон 
Чеховнинг 1886 йилда эълон қилинган «Биринчи класс 
пассажири» ҳикоясида мамлакатдаги илм ва илм аҳлига 
эътибор бир купеда кетаётган зиёлининг йўлдошига айт-
ган гапларида очиқойдин ифодаланган:

«...Шу дамгача мен Россияда йигирмага яқин 
ҳашаматли кўприк солдим, учта катта 
шаҳарда водопровод қурдим. Россияда, Англия-
 да, бельгияда ишладим... болалик чоғимдан хи-
мияга қизиқишим зўр бўлган, бўш вақтларимда 
шу фан бўйича кўп шуғулланганман ва баъзи 
бир органик кислоталарни топиш йўлларини 
кашф этганман, чет элдаги ҳамма химия 
 дарсликларида менинг номимни кўришингиз 
мумкин. Мана, қаридим, ёшимни яшаб, ошимни 
ошадим... Лекин номим чиқмади.
Купега жимлик чўкди, у сўзини ғамгин давом 
эттирди:
– Энди ўйлаб кўрсам, шуҳрат қозониш йўлла-
рини билмаган эканман. 
– Йўллари қанақа экан? – сўради йўлдоши.
– билмасам бу дардисарни! ...Мен билан ён-
ма-ён ўсган ва тезда ном чиқарган баъзи 
одамларни биламан, кўпчилиги менга қара-
ганда қуп-қуруқ нодон, ақли калта ва ҳатто 
ярамас кишилар эди. булар мен қилган ишнинг 
мингдан бирини ҳам қила олмас, менга ўхшаб 
жон койитмас, умуман, талантсиз махлуқлар 
эди, холос. Мана, энди қаранг, уларнинг 
фамилия  си газета саҳифаларидан тушмайди, 
суҳбатларда доимо тилга олинади... 
– Қаёқдан биласиз? Эҳтимол, сизни ҳамма та-
нир.
– Шундайми? Ҳозир синаб кўрамиз. Айтинг-чи, 
сиз бирон жойда Крикунов деган фамилияни 
эшитганмисиз?
– Йўқ, эшитганим йўқ, – деди йўлдоши бироз 
ўйлаб.
– Кўрдингизми? бу менинг фамилиям. Сиз ин-
теллигент, анча ёшга борган одамсиз, лекин 
менинг фамилиямни мутлақо эшитмаган-
сиз. бу нарса ҳалиги гапларимни тасдиқловчи 
катта далил.
бироз жимликдан кейин Крикунов баландроқ 
овозда сўзини давом эттирди:
– Мана аҳвол! – деди ғазабланиб. – Ажойиб 
одамлар бу ёқда қолиб, 
арзимаган ашулачилар, 
акробат ва масхарабоз-
ларнинг номи чиқади, 
уларни чақалоқдан сўра-
сангиз ҳам айтиб бе-
ради. Аҳвол мана шу!
Уч минут чамаси жим-
лик давом этди.
– Рухсат этсангиз, мен 
ҳам сизга бир савол бер-
сам, – деди йўлдоши 
тортинибгина. – Пуш-
ков деган фамилияни 
эшитганмисиз?
– Пушков?.. Ҳм, Пушков 
дедингизми? Йўқ, эшит-
маганман.
– бу менинг фамилиям, 
– деди йўлдоши қизариб. 
– Демак, эшитмаганман 
денг!.. Мен ўттиз беш 
йилдан бери рус универ-
ситетларидан бирида 
профессорлик қиламан... Фанлар академияси 
аъзосиман. Нашр этилган кўп китобларим бор.
биринчи класс пассажири ва йўлдоши бир-би-
рига тикилиб қарадилар, хахолаб кула бошла-
дилар» (А.Чехов. Танланган асарлар.1-жилд. Т.: 
Ўздавадабийнашр, 1957. 198–205-бетлар).

 
ХХ аср бошларида жадидлар юртимизда илммаъ-

рифатни яна жонлантириш учун ғайрат билан ишга ки-
ришдилар. Айни мақсадда янги мактаблар очишди, за-
монавий дарсликлар ёзишди, зарур адабиётларни тар-
жима қилишди, газетажурналлар чоп этиб, халқимизга 
илммаърифат, зиё тарқатишга уринишди. Бироқ улар-
нинг эзгу ишларига мустабид тузум малайлари жиддий 
қаршилик кўрсатишди. Ўтган асрнинг ўттизинчи йил-
ларида жадидлар Сибирга сургун қилинди ёки отилди. 
Аслида, етакчи жадидларимиз ўз замонасининг акаде-

миклари бўлган эди десак, янглишмаймиз.
Иккинчи жаҳон уруши даврида фашистларга қарши 

курашишда ҳар бир халқ ўз миллий ғурурини англаши 
муҳим аҳамиятга эга эди. Шу боис ҳар бир юртнинг 
буюк аждодлари эсга олинди, асоссиз равишда четга 
сурилган намояндалар ҳақида ёзилди, ҳамма респуб
ликаларда илммаърифат даргоҳлари очилди. Жум-
ладан, 1943 йил 4 ноябрда Ўзбекистон Фанлар акаде-
мияси ташкил этилди. Унга академик ҚориНиёзий би-
ринчи президент этиб сайланди.

 ҚориНиёзий Тошкент ирригация ва қишлоқ хў-
жалигини механизациялаш муҳандислари институ-
тида ишлаб юрган вақтида фанни яхши ўзлаштирма-
ган талабаларнинг барчасига имтиҳонда қониқарсиз 
баҳо қўяди. Ректор уни чақириб: «Домла, талабаларга 
қониқарли баҳо қўймасангиз, стипендиядан қолиб ке-
тади», дейди. ҚориНиёзий дарҳол жавоб қайтаради: 
«Кейинги семестр давомида фанни ўзлаштиришса, 
баҳо қўяман. Ҳозирча барчасининг стипендиясини 
ўз ҳисобимдан тўлаб тураман». Талабалар фанни ўз-
лаштириб, баҳо олишади. Муҳими, уларнинг орасидан 
кейинчалик етук олимлар ва давлат арбоблари ети-
шиб чиқади. Зеро, ҚориНиёзий узоқни кўра оладиган, 
бағрикенг академиклардан бири эди. 

Ўзбекистон ҳукумати раисининг биринчи ўринбо-
сари бўлиб ишлаган етакчи олим (кейинчалик акаде-
мик) Ҳабиб Абдуллаев 1945 йилда 50 нафар ёш олим 
ва тадқиқотчини Москвадаги энг етакчи илм маскан-
лари докторантурасига юборишга бошқош бўлган. 
Улар кейинчалик юртимиз илмфани ривожига улкан 
ҳисса қўшишди, академик мақомига эришишди.

Албатта, академиямиз тарихида нурли лаҳзалар 
кўп бўлган. Лекин мамлакатимиз Президенти Шавкат 
Мирзиёев 2016 йил 29 декабрда «Ўзбекистон Фанлар 
академияси академиклари фаолиятини ташкиллашти-
риш ва рағбатлантириш тўғрисида»ги фармонни им-
золагани, эртаси куни илмфан намояндалари билан 
учрашгани соҳада янги тараққиёт босқичини бошлаб 
берди. Шундан кейин қабул қилинган ҳуқуқий ҳужжат-
лар академия тизимидаги илмий текшириш институт-
ларининг моддийтехник базасини мустаҳкамлашга, 
олимларни рағбатлантиришга қаратилди.

Бугунги кунда юртимизда Учинчи Ренессанс даври 
пойдеворини яратишга олимларимиз нечоғли ҳисса 
қўшмоқдалар? Биз уларга етарли даражада ҳурмат кўр-
сатяпмизми? Айтайлик, олим ёки академигимиз илмий 
кашфиёт яратса, уни рағбатлантиришга тайёрмизми? 
Спортчилар олимпиадада ғолибликни қўлга киритса-
лар, унвон, мукофот ва машина беришга шошиламиз. 
Чунки уларни шу тариқа рағбатлантиришнинг ҳуқуқий 
асоси бор. Лекин кашфиёт яратган олимакадемикни 
рағбатлантириш учун низом борми? Агар бор бўлса, 
уни кучайтириш керак. Негаки, олимпиадада соврин-
дор бўлиш учун 510 йил кифоя қилади. Ғолиб олган 

медаль қиммати кейинги олимпиа-
дагача сақланиб қолади. Олимака-
демик илмий кашфиёт яратиш учун 
эса баъзан 3040 йиллаб вақт сарф-
лайди ва бу кашфиёт халқимизга, 
бутун инсониятга абадий хизмат 
қилади. Бинобарин, кашфиёт – 
ноёб воқеа! 

Яна мозийга назар ташлай-
лик. Беруний илмий мактабида 
қанча олимлар вояга етди? Мирзо 
Улуғбек илмий мактабида қанча 
олимлар фаолият кўрсатди? Шу-
курки, юртимиз академиклари ўз 
илмий мактабларини яратишган. 
Ўзимизга замондош Ёлқин Тўрақу-
лов илмий мактабидан ҳам анча 
олим ва академиклар етишиб 
чиқди. Бошқа академикларимиз 
илмий мактабларининг шуҳрати 
ҳам оламга таралган. Айтмоқчи-
мизки, ҳозир академикларнинг 
илмий мактаблари фаолият кўр-
сатиши учун етарли шароит яра-

тилганми, уларда янги авлод олимлари салоҳия-
тини оширишяптими? Мавжуд илмий мактабларни 
ривож лантириш долзарб вазифалардан бири 
эмасми? Шунингдек, янги академикларимизнинг ил-
мий мактабларини қўллабқувватлашни ўйлайдиган 
фурсат келмадими?..

Юртимиз истиқболи муҳтарам академикларимиз 
ва уларнинг шогирдлари таклиф этган илмий ечимлар, 
кашфиётларга бевосита боғлиқ. Шукурки, академик 
ва олимларимиз ўз илмфан соҳаларида ҳамон ялов-
бардор бўлиб, Учинчи Ренессансга мустаҳкам пойде-
вор қўйишмоқда ва эзгу ниятлар ижобати учун бор куч 
ва салоҳиятларини сафарбар этишмоқда. Баралла айта 
оламизки, улар жуда кўплаб эзгу ишларни бажаришга 
қодир. Демак, биз академикларимизни қанча кўп эъ-
зозласак, истиқбол йўлларида шунча тез одимлаймиз, 
эзгу ниятларимиз шунча тез рўёбга чиқади.

«Академия», «академик» сўзларининг пайдо бўлиши милоддан ав-
валги 427-347 йилларда яшаган файласуф Афлотун номи билан боғлиқ. 
У Афинага яқин Академ деган жойдаги боғида шогирдларига сабоқ 
берган, фозиллар билан илмий мунозаралар уюштирган. Бу мажлис-
ларда дунёнинг иккинчи файласуфи, милоддан аввалги 388-322 йил-
ларда яшаган Арасту ҳам қатнашган. Шундан кейин «академия» сўзи 
истеъмолга кирган, файласуфларни, алломаларни академик деб ша-
рафлаш урфга айланган. Ушбу атама ҳозир айрим мамлакатларда юк-
сак ва нуфузли илмий унвон сифатида қўлланилади.

Асрор МЎМИН,
Ўзбекистон Республикасида 
хизмат кўрсатган журналист

ИККИНчИ ЖАҲОН УРУШИ ДАВ-
РИДА ФАШИСТЛАРГА ҚАРШИ 
КУРАШИШДА ҲАР БИР ХАЛҚ ЎЗ 
МИЛЛИЙ ҒУРУРИНИ АНГЛАШИ 
МУҲИМ АҲАМИЯТГА ЭГА 
ЭДИ. ШУ БОИС ҲАР БИР ЮРТ-
НИНГ БУЮК АЖДОДЛАРИ ЭСГА 
ОЛИНДИ, АСОССИЗ РАВИШДА 
чЕТГА СУРИЛГАН НАМОЯНДА-
ЛАР ҲАҚИДА ЁЗИЛДИ, ҲАММА 
РЕСПУБЛИКАЛАРДА ИЛМ-МАъ-
РИФАТ ДАРГОҲЛАРИ ОчИЛДИ. 
ЖУМЛАДАН, 1943 ЙИЛ 4 
 НОЯБРДА ЎЗБЕКИСТОН ФАН-
ЛАР АКАДЕМИЯСИ ТАШКИЛ 
ЭТИЛДИ. УНГА АКАДЕМИК ҚО-
РИ-НИЁЗИЙ БИРИНчИ ПРЕЗИ-
ДЕНТ ЭТИБ САЙЛАНДИ.

ЮРТИМИЗДАГИ БИРИНчИ 
АКАДЕМИЯ ХОРАЗМДА МАъ-
МУНИЙЛАР ҲУКМРОНЛИГИ 
ДАВРИДА (992-1017) ТАШКИЛ 
ЭТИЛГАН. 1004 ЙИЛГА КЕЛИБ, 
У ДОРУЛ ҲИКМАТ ВА МАОРИФ 
НОМИ БИЛАН ТЎЛА ШАКЛЛАН-
ГАН ИЛМ ДАРГОҲИГА АЙЛАН-
ГАН. КЕЙИНчАЛИК ХОРАЗМ 
МАъМУН АКАДЕМИЯСИ СИФА-
ТИДА ТАРИХ САҲИФАЛАРИДАН 
ЖОЙ ОЛГАН. УНДА АБУ НАСР 
ИБН ИРОҚ, АБУЛХАЙР ИБН 
ХАММОР, АБУ РАЙҲОН БЕРУ-
НИЙ, АБУ АЛИ ИБН СИНО КАБИ 
АЛЛОМАЛАР ИШЛАШГАН.

?


